ՏԵՂԵԿԱՆՔ

«Հայաստանի Հանրապետության կառա​վարության մի շարք որոշումներում փոփոխություններ և լրացումներ 
կատարելու մասին» ՀՀ կառավարության որոշման նախագծի վերաբերյալ շահագրգիռ պետական մարմինների 
կողմից տրված առաջարկությունների վերաբերյալ
	Առաջարկության հեղինակը
	Դիտողությունների և առաջարկությունների բովանդակությունը
	Եզրակացություն

	ՀՀ պաշտպանության  նախարարություն

(12.12.2012թ. N ՊՆ/510-1874 գրություն)
	1) Հհաշվի առնելով, որ ՀՀ օրենսդրությամբ «կոչման նվազագույն դրույաչքափ» հասկացություն սահմանված չէ, ինչպես նաև զինծառայողներին սահմանված վճարումների բազմազանության պայմաններում ևս մեկ տեսակի ավելացումը համարելով չհիմնավորված, նպատակահարմար է նախագծի 15-րդ կետի 1-ին մասը, N2 հավելվածի «նվազագույն» սյունակը և «առավելագույն» բառը հանել, իսկ հավելվածի վերջում ավելացնել «Ծանոթագրություն» մաս` հետևյալ բովանդակությամբ.

«Ծանոթագրություն. դրամական օգնությունների հաշվարկներում զինվորական կոչման դրույքաչափը ներառվում է սույն հավելվածով սահմանված դրույքաչափերի 75%-ի չափով:»:
2) Հաշվի առնելով, որ «Նվազագույն աշխատավարձի մասին» ՀՀ օրենքով գործող 32.500 դրամ չափը 2013թ. հունվարի 1-ից սահմանվում է 35.000 դրամ կամ ավելանում է 7,7%-ով, նվազագույն պաշտոնային դրույքաչափերի միջև ըստ պաշտոնների դասակարգման խմբերի հարաբերակցությունը պահպանելու նպատակով առաջարկվում է ՀՀ պաշտպանության համակարգի սպայական և ենթասպայական կազմերի նվազագույն պաշտոնային դրույքաչափերը սահմանել 7,7% աճով` N 1 հավելվածի առաջարկվող տարբերակը կցվում է: Ներկայացված նախագծով մինչև 32.500 դրամ գործող նվազագույն դրույքաչափերը սահմանված են 35.000 դրամ, որով խախտվում է վերը նշված սկզբունքը և արդյունքում կունենանք տարբեր խմբերի դրույքաչափերի արհեստական հավասարեցում (օրինակ` կրտսեր սպայական խմբի, ենթասպայական կազմի և պայմանագրային ծառայության շարքային կազմի համար նախագծով սահմանված է 35.000 դրամ նվազագույն պաշտոնային դրույքաչափ):
3) N 1 հավելվածի 1.1 կետով ՀՀ զինված ուժերի զինվորական կառավարման կենտրոնական մարմնի կառուցվածքին համապատասխան պաշտոնային դրույքաչափերի պաշտոնների խմբերում առաջարկվում է ավելացնել գեներալական «Վարչության պետ» պաշտոնը:
4) ՀՀ օրենսդրությամբ զինծառայողներին հաշվարկվող դրամական օգնությունների (արձակման դեպքում, միանվագ, ծառայության վայրի տեղափոխության) չափերի միջև համամասնության պահպանման և սոցիալական արդարության սկզբունքներից ելնելով առաջարկում ենք ՀՀ  պաշտպանության նախարարության զինված ուժերի գլխավոր շտաբի  կառավարման կենտրոնական մարմնի այն պաշտոնների համար, որոնց պաշտոնային դրույքաչափը սահմանվում է ՀՀ օրենքով, նախատեսել դրամական օգնությունների հաշվարկային դրույքաչափեր (օրինակ` դրանց բացակայության դեպքում գեներալական վարչության պետի պաշտոն զբաղեցնող զինծառայողի համար արձակման միանվագ օգնության 20-ապատիկ չափը կկազմի 1.459.650 դրամ (((49140+9246) x 1,25) x 20), իսկ մեկ աստիճան բարձր գլխավոր շտաբի պետի տեղակալի համար` 4.220.400դրամ (((159570+9246) x 1,25) x 20) կամ մոտ 3 անգամ ավելի: Առաջարկի ընդունման դեպքում գլխավոր շտաբի պետի տեղակալի արձակման դրամական օգնության չափը կկազմի 1.576.475դրամ (((53813+9246) x 1,25) x 20) կամ մեկ աստիճան ցածր պաշտոնի նկատմամբ 8%-ով ավելի): Այդ նպատակով առաջարկում ենք որոշման նախագծի 15-րդ կետի 2-րդ ենթակետում «նոր կետով» բառերը փոխարինել «նոր կետերով» բառերով, «7.1.» թիվը փոխարինել «7.2.» թվով, լրացնել նոր «7.1.» կետ` հետևյալ բովանդակությամբ.

«7.1. Սույն որոշման 7-րդ կետում նախատեսված դրամական օգնության հաշվարկային դրույքաչափերը Հայաստանի Հանրապետության պաշտպանության նախարարության և զինված ուժերի գլխավոր շտաբի կառավարման կենտրոնական մարմնի ղեկավար պաշտոն զբաղեցնող զինծառայողների համար կազմում են`

1) ՀՀ զինված ուժերի գլխավոր շտաբի պետ` 93,000 դրամ,

2) ՀՀ պաշտպանության նախարարի տեղակալ` 77,500 դրամ,

3) ՀՀ ԶՈՒ գլխավոր շտաբի պետի առաջին տեղակալ` 64,579 դրամ,

4) ՀՀ ԶՈՒ գլխավոր շտաբի պետի տեղակալ` 53,813 դրամ:»:

5) «Եկամտային հարկի մասին» ՀՀ օրենքի 25 հոդվածի 6-րդ մասի պահանջներից, ինչպես նաև գործող չափերի նվազեցում թույլ չտալու սկզբունքից ելնելով (քանի որ որոշման նախագծով առանձին պաշտոնների համար սահմանվող լրավճարների չափերը ցածր են գործող չափերից) ՀՀ կառավարության 21.04.2011թ. ապրիլի 21-ի N 479-Ն որոշման N 1 հավելվածով ՀՀ պաշտպանության նախարարության համակարգի զինծառայողների և զինվորական կոչում չունեցող աշխատողների ամսական լրավճարների չափերը առաջարկում ենք սահմանել նոր խմբագրությամբ(տես` հավելված): 


	Չի ընդունվել` նկատի ունենալով, որ նախագծի N 3 հավելվածով նվազագույն կոչումները նախատեսվել են զինծառայողների առողջության, տարիքի, ժամկե​տը լրանալու, հաստիքների կամ թվաքանակի թվակազմի կրճատման պատճառով ծառա​յությունից սահմանված կարգով արձակվելու, ինչպես նաև երկարամյա ծառա​յության կեն​սաթոշակի անցնելու դեպքում ծառայողներին դրամական օգնության տրման ժամա​նակ դրամական բավարարման հաշվարկման հիմքում կիրառելու նպատակով, ներկայումս գործող չափերը պահպանելու համար: 

Ինչ վերաբերում է ՀՀ պաշտպանության նախարարության կողմից առաջարկված ծանոթագրությանը` դրամական օգնությունների հաշվարկներում զինվորական կոչման դրույքաչափի 75%-ի չափով հարցին, ապա գտնում ենք ոչ իրատեսական` նկատի ունենալով, որ նշված տոկոսադրույքի կիրառումը կհանգեցնի ներկայիս վճարվող չափերի նվազեցմանը:
Չի ընդունվել` նկատի ունենալով, որ ՀՀ պաշտպանության նախարարության կողմից առաջարկվում է ՀՀ պաշտպանության նախարարության համակարգի զինծառայողների նվազագույն պաշտոնային դրույքաչափերը` ըստ պաշտոնների, նախատեսել 7,7%-ով աճ, որը կհանգեցնի անհամապատասխանության ՀՀ ուժային մյուս կառույցների գծով, ինչպես նաև կհանգեցնի ՀՀ 2013թ. պետական բյուջեով լրացուցիչ ֆինանսական միջոցների հատկացման անհրաժեշտության:

Հարկ է նշել, որ Նախագծով նախատեսվում է կարգավորել միայն 2013 թվականի հունվարի 1-ից ուժի մեջ մտնող «Եկամտային հարկի մասին» և «Նվազագույն աշխատավարձի մասին» ՀՀ օրենքների կիրառմամբ պայմանավորված 
զինծառայողների (բացառությամբ պարտադիր ծառայության զինծառայողների և կուր​սանտների), նրանց հավասարեցված անձանց և փրկա​րար ծառայողների դրամական բավարար​ման և դրանց հավասարեցված վճա​րումների չափերից հաշվարկման ենթակա եկամտային հարկի արդյունքում նշված «Եկամտային հարկի մասին» ՀՀ օրենքի 25-րդ հոդվածի 6-րդ մասի համաձայն գործող վճարման ենթակա չափերի ապահովում:   
Ընդունվել է: 

Ընդունվել է: 

Ընդունվել է:

	ՀՀ աշխատանքի և սոցիալական հարցերի  նախարարություն 

(04.12.2012թ.
N ԱԱ/ԹԱ-2-1/8724-12                      գրություն)
	Դիտողություններ և առաջարկություններ չունի:
	

	ՀՀ կառավարությանն առընթեր ոստիկանություն

(04.12.2012թ. N 13/2143               գրություն)
	1) ՀՀ կառավարության 2007 թ. դեկտեմբերի 13-ի թիվ 1554-Ն որոշման թիվ 1.1 հավելվածում թույլ է տրվել տպագրական վրիպակ «Գլխավոր վարչության պետի առաջին տեղակալ» -ը տպագրվել է երկու անգամ: Անհրաժեշտ է «Գլխավոր վարչության պետի առաջին տեղակալ»  48715 և 121788 տողը ամբողջությամբ հանել:
2) Որոշման նախագծի թիվ 7 հավելվածի «ՀՀ կառավարությանն առըն​թեր ՀՀ ոստիկանու​թյան ստորաբաժանումների կողմից պայմանագրային հիմունքներով պահպանության և անվտանգության ապա​հովման ծառայությունների իրականացման տարե​կան ծախսերի» նորմատիվներում կրտսեր խմբի պաշ​տոններ զբաղեցնող մեկ ծառայողի և մեկ հրաձիգի համար կատարված հաշվարկներում եկամտային հարկի հաշվարկը կատարվել է վերը նշված պաշտոնների գործող պաշտոնային դրույքա​չափե​րի (համապատասխանաբար` 34288 և 32400 դրամ) նկատմամբ: Մեր ներկայացրած հաշվարկների հիմքում ընդունվել է 2013 թ. հունվարի 1-ից ՀՀ-ում սահմանվող նվազագույն` 35000 դրամ աշխատա​վար​ձը: 
3) Բացի այդ նվազեցվել է տարեկան ծախսերի նորմա​տիվները, որը բոլոր հավասար պայմաններում կարող է հանգեցնել մասհանումներով պահպանվող վարչական ապարատի, օպերատիվ, պարեկային ծա​ռայությունների աշխատանքի վարձատրության ֆոնդի նվազեցմանը (անբավարարությանը): 
	Ընդունվել է:
Ընդունվել է, նախագծում պահպանության ծառայություն իրականացնող կրտսեր խմբի ծառայողի և ռազմականացված ստորաբաժանման մեկ ծառայողի (հրաձիգ) համար սահմանվող նորմատիվները վերանայվել են:

Չի ընդունվել` նկատի ունենալով, որ նորմատիվների հաշվարկներում կիրառվող վարչական ապարատի գծով կատարվող մասհանումների գումարների նախատեսման վերաբերյալ բացակայում են իրավական հիմքերը:

	ՀՀ կառավարությանն առընթեր ազգային անվտանգության ծառայություն

(05.12.2012թ. N 11/796 գրություն)
	Դիտողություններ և առաջարկություններ չունի:
	

	ՀՀ կառավարությանն առընթեր ազգային անվտանգության ծառայության պետական պահպանության ծառայություն

(07.12.2012թ. N 19/2170 գրություն) 
	1) ՀՀ ֆինանսների նախարարության կողմից ՀՀ կառավարության համապատասխան որոշումներում կատարվող փոփոխությունները 2013 թվականի հունվարի 1-ից ուժի մեջ մտնող «Եկամտային հարկի մասին» ՀՀ օրենքի պահանջներից ելնելով ՀՀ պետական պահպանության ծառայության զինծառայողների աշխատավարձերի փոփոխություն չի նախատեսում: Սակայն առաջարկվող նոր դրույքաչափերի և զինվորական կոչման դրուքաչափերի դեպքում, զինծառայողներին վճարվող արձակուրդային և միանվագ դրամական պարգևատրման վճարումները նվազում են, որը գտնում ենք անընդունելի: ՀՀ ՊՊԾ զինծառայողների արձակուրդային և միանվագ դրամական պարգևատրման վճարումների նվազեցում թույլ չտալու համար առաջարկում ենք ՀՀ կառավարության որոշման նախագծով սահմանել ավելի բարձր դրույքաչափեր և զինվորական կոչման դրույքաչափեր: Այդ բարձրացումներին զուգահեռ առաջարկում ենք նույն չափով նվազեցնել հավելավճարները, որի արդյունքում ՀՀ ՊՊԾ զինծառայողներին վճարվող աշխատավարձը և դրան հավասարեցված այլ վճարումները չեն նվազի և չեն ավելանա: Առաջարկվող դրույքաչափերի և զինվորական կոչման դրույքաչափերի հաշվարկը կցվում է:
2) առաջարկում ենք նախագծի հավելված 10-ում բարձրագույն խմբի պաշտոններ մասում «Ազգային անվտանգության տնօրենի տեղակալ» բառերը փոխարինել «ՀՀ պետական պահպանության ծառայության պետ» բառերով:
	Չի ընդունվել` նկատի ունենալով, որ պաշտոնային դրույքաչափերի և կոչումների փոփոխությունների կատարումը կհանգեցնի կենսաթոշակառուներին վճարվող գումարների չափերի փոփոխության:
Ընդունվել է:

	ՀՀ արդարադատության նախարարություն                        (01.04.2012թ. N 01/1933-12 գրություն)
	Նախագիծն անհրաժեշտ է ներկայացնել «Իրավական ակտերի մասին» ՀՀ օրենքի 28-րդ, 31-րդ հոդվածների պահանջներին համապատասխան, մասնավորապես` բոլոր շահագրգիռ մարմինների կարծիքների հետ միասին:
	Ընդունվել է:

	ՀՀ արդարադատության նախարարություն                        (19.12.2012թ. N 01/7939-12 գրություն)
	1) նախագծի նախաբանում անհրաժեշտ է հղում կատարել այն հիմնական իրավական ակտերին, որոնցով  ՀՀ կառավարությունը լիազորվել է ընդունելու նախագծում հիշատակվող որոշումները, մասնավորապես՝ խոսքը վերաբերում է «Ոստիկանությունում ծառայության մասին», «Փրկարար ծառայության մասին», «Քրեակատարողական ծառայության մասին» և «Զինծառայողների և նրանց ընտանիքի անդամների սոցիալական ապահովության մասին» ՀՀ օրենքներին:
2) նախագծի 1-ին կետում «լրացումները» բառն անհրաժեշտ է փոխարինել «լրացումը» բառով, քանի որ կատարվում է մեկ լրացում:

3) նախագծի 1-ին կետի 2-րդ ենթակետը «հավելվածով» բառից հետո անհրաժեշտ է լրացնել «հետևյալ բովանդակությամբ՝ համաձայն 1.1 հավելվածի» բառերը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:

4) նախագծի 7-րդ կետում ՀՀ կառավարության 2005 թվականի հուլիսի 14-ի թիվ 1176-Ն որոշման վերնագրում «վճարումների» բառն անհրաժեշտ է փոխարինել «վճարների» բառով:

5) նախագծի 11-րդ կետի 4-րդ ենթակետում «կետով» բառից առաջ անհրաժեշտ է լրացնել «3.2» թվերը:

6) նախագծի 12-րդ կետի 1-ին ենթակետն անհրաժեշտ է խմբագրել, մասնավորապես՝ ՀՀ կառավարության 2011 թվականի ապրիլի 21-ի թիվ 446-Ն որոշման 3-րդ կետում «Հայաստանի փրկարար» բառեր չկան:

7) նախագծի 13-րդ կետում «քրեակատարողական ծառայողների» բառից հետո անհրաժեշտ է լրացնել «և» տառը:

8) նախագծի 15-րդ կետում «լրացումը» բառն անհրաժեշտ է փոխարինել «լրացումները» բառով, քանի որ նախատեսվում են մեկից ավելի լրացումներ:

9) նախագծի 15-րդ կետի 2-րդ ենթակետում «կետերով՝» բառից առաջ անհրաժեշտ է լրացնել «7.1 և 7.2» բառերը:

10) նախագծի հավելված 1.1-ում  հավելվածի վերնագրից առաջ անհրաժեշտ է լրացնել «Հավելված 1.1 ՀՀ կառավարության 2007 թվականի դեկտեմբերի 13-ի թիվ 1554-Ն որոշման» բառերը՝ նկատի ունենալով  «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները:
11) Նախագիծն անհրաժեշտ է համաձայնեցնել նաև ՀՀ արտակարգ իրավիճակների նախարարության հետ:


	Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Ընդունվել է:
Նախագիծը ՀՀ ֆինանսների նախարարության կողմից 2012թ. նոյեմբերի 29-ին N 1/4.1-4/15602-12 գրությամբ ներկայացվել է ՀՀ արտակարգ իրավիճակների նախարարության քննարկմանը սակայն մինչ օրս պաշտոնական դիրքորոշում չի ստացվել: 
Հարկ է նշել, որ բանավոր տեղեկատվության համաձայն՝ Նախագծի վերաբերյալ ՀՀ արտակարգ իրավիճակների նախարարության կողմից առաջարկություններ և դիտողություններ չկան:

Հետևաբար նկատի ունենալով ներկայացված Նախագծի կարևորությունը ՀՀ ֆինանսների նախարարության կողմից Նախագիծը ՀՀ կառավարության քննարկմանն է ներկայացվել առանց ՀՀ արտակարգ իրավիճակների նախարարության պաշտոնական դիրքորոշման:


